
BORRADOR

CONVENIO DE COLABORACIÓN  ENTRE A CONSELLERÍA DE PRESIDENCIA, XUSTIZA E

DEPORTES  E  O  CONCELLO  DE  ARES  PARA  A  EXECUCIÓN  DUN  APARCADOIRO

DISUASORIO NA MARXE DEREITA DO P.Q. 1+640, ESTRADA AC-123.

Santiago de Compostela, na data da sinatura electrónica

REUNIDOS

Dunha parte, Diego Calvo Pouso, na súa condición de conselleiro de Presidencia, Xustiza e

Deportes, en virtude do Decreto 44/2024 do 14 de abril, polo que se nomean os titulares

das consellerías da Xunta de Galicia, actuando en virtude das facultades representativas

que lle atribúe o artigo 34 da Lei 1/1983, do 22 de febreiro, de normas reguladoras da

Xunta e da súa Presidencia.

Doutra parte,  Julio Ignacio Iglesias Redondo, na súa condición de Alcalde do Concello de

Ares, actuando en virtude das facultades representativas que lle atribúe a letra b) do

apartado 1 do artigo 21 da Lei 7/1985, do 2 de abril, Reguladora das Bases do Réxime Local.

Ámbalas  dúas  partes  recoñécense  mutuamente  na  calidade  en  que  interveñen  con

capacidade legal, su¥iciente e necesaria para o outorgamento do presente convenio de

colaboración e, a tal efecto

EXPOÑEN

PRIMEIRO.  A  Comunidade Autónoma  de  Galicia  ten,  entre  as  súas  competencias

exclusivas,  as  obras públicas que non teñan a cuali¥icación legal  de interese xeral  do

Estado ou cuxa execución ou explotación non afecte a outra Comunidade Autónoma ou

provincia, así como a do transporte por estrada non incorporado á rede do Estado e cuxo

itinerario se desenvolva integramente no territorio da Comunidade Autónoma, ao abeiro

dos apartados sete e oito do artigo 27 do Estatuto de Autonomía de Galicia, aprobado

pola  Lei  Orgánica  1/1981,  do  6  de  abril.  Pola  súa  parte,  á  Consellería  de  Presidencia,

Xustiza e Deportes lle corresponde a elaboración, proposta e execución da política do

Goberno galego en materia, entre outros aspectos, de mobilidade, ao abeiro do artigo 1

do Decreto 136/2024, do 20 de maio, polo que se establece a súa estrutura orgánica.

SEGUNDO.- O  Concello  de  Ares  exerce  como  competencias  propias,  nos  termos  da

lexislación do Estado e das Comunidades Autónomas, as de trá¥ico,  estacionamento e

mobilidade, ao abeiro da letra g) do apartado 2 do artigo 25 da Lei 7/1985, do 2 de abril,

Reguladora das Bases do Réxime Local.

TERCEIRO.- A  Administración  Xeral  da  Comunidade Autónoma de  Galicia  desenvolveu

unha estratexia  de  mobilidade sustentable,  que ten,  como un dos  seus  obxectivos,  o

fomento dos desprazamentos non motorizados nos ámbitos urbanos e metropolitanos.

Neste  sentido,  proponse  a  habilitación  de  aparcadoiros  disuasorios  na  contorna

metropolitana das principais cidades de Galicia, e desta forma contribuír á implantación

nelas de zonas de baixas emisións,  tal  e como o esixe a Lei  7/2021,  de 7 de maio,  de

Cambio Climático e Transición Enerxética. A Estratexia Galega de Mobilidade foi aprobada

por Acordo do Consello da Xunta de Galicia do día 6 de maio de 2024.

CUARTO.-  O  Concello  de  Ares,  en  liña  con  esta  mesma  estratexia,  considera  que  a

execución  do  aparcadoiro  disuasorio  previsto  suporá  unha  mellora  da  ordenación  do

espazo público do termo municipal que reverterá nunha mellor calidade de vida para o

conxunto  da  cidadanía,  permitindo  un  adecuado  transvase  modal  entre  o  vehículo

automóbil  privado  e  os  modos  de  transporte  de  mobilidade  activa  ou  de  transporte

público, contribuíndo dese xeito á implantación dunha cultura da mobilidade sostible na

cidade.

QUINTO.-O interese público e social da actuación xusti¥ícase pola necesidade de mellorar

a seguridade e a funcionalidade do acceso ao centro urbano e zona de praias do Concello,

así como á parada interurbana identi¥icada como 1011601 Ares (Cruce Seselle), nun punto

de circulación con elevada intensidade de trá¥ico e carencia de espazo su¥iciente para

aparcar co obxecto de evitar que os vehículos particulares accedan ao centro urbano.

A actuación forma parte  da estratexia  da Xunta de  Galicia  en  materia  de  mobilidade

sostible, recollida na Estratexia Galega de Mobilidade, aprobada polo Consello da Xunta o

6 de maio de 2024.

Deste  xeito,  o  convenio  permite  actuar  de  forma  coordinada  entre  administracións,

garantindo unha execución áxil e e¥iciente e contribuíndo ao obxectivo xeral de fomentar

un modelo de mobilidade máis seguro, sustentable e accesible.

SEXTO.- Os convenios entre administracións públicas constitúen o elemento adecuado

para  desenvolver  a  súa  cooperación  en  cuestións  de  interese  común,  tal  e  como

establecen o artigo 57 da Lei 7/1985, do 2 de abril, reguladora das bases de réxime local, e

o artigo 198 da Lei 5/1997, do 22 de xullo, de administración local de Galicia.

SÉTIMO.- Conforme co establecido no artigo 26.2 da Lei 9/2007, do 13 de xuño, de subven-

cións de Galicia, faise constar que neste convenio non son de aplicación os principios de

publicidade e concorrencia pública, xa que o obxecto do convenio é atender as circunstan-

cias especí¥icas do Concello de Ares co ¥in de que esta entidade local poida realizar as

obras que se describen neste convenio.

OITAVO.- O Concello de Ares cumpre cos requisitos para obter a condición de bene¥iciario

da subvención de acordo co disposto no artigo 10 da Lei 9/2007, do 13 de xuño, de subven-

cións de Galicia. Así mesmo, acreditou o cumprimento do deber de remisión da conta xe-

ral do exercicio 2024 ao Consello de Contas de Galicia.

Considerando a con¥luencia dos intereses das partes comparecentes, faise preciso artellar

as bases para a óptima coordinación e así regular a colaboración nas súas actuacións. Para

o ¥in mencionado, formalízase o presente convenio con suxeición ás seguintes

CLÁUSULAS

PRIMEIRA. OBXECTO

O obxecto do presente convenio é establecer as bases da colaboración entre a Consellería

de Presidencia, Xustiza e Deportes e o Concello de Ares  que permitan a este concello

licitar,  adxudicar  e  executar  as  obras  recollidas  no  proxecto  construtivo  “Aparcadoiro

disuasorio para o fomento do vehículo compartido de acceso desde a AC-123 en Ares”. 

SEGUNDA. ACTUACIÓNS

O  proxecto  construtivo  redactado  recolle  as  actuacións  para  a  execución  dun

aparcamento disuasorio no termo municipal de Ares á altura da marxe dereita do p.q.

1+640 da estrada AC-123 ao seu paso polo Concello, comprende as actuacións:

- 216 prazas de aparcamento para vehículos

- Pavimento granular en zonas de aparcamento e xeración de zonas verdes

- Carrís de circulación en pavimento de formigón

- Bordo   prefabricado na  delimitación  das  prazas  de  estacionamento  coas  áreas

verdes

- Cumprimento nos accesos da “ORDE do 23 de maio de 2019 pola que se regulan os

accesos nas estradas de Galicia e nas súas vías de servizo”.

- Canalización subterránea e iluminación do ámbito

- Instalación dun hidrante de columna na parcela

- Sinalización vertical e horizontal que corresponda

No anexo I achégase o orzamento das actuacións previstas no proxecto.

TERCEIRA. CUSTO ESTIMADO DAS ACTUACIÓNS

O orzamento necesario para a execución das actuacións obxecto do convenio estímase en

DOUSCENTOS NOVENTA E TRES MIL TRESCENTOS NOVENTA E OITO EUROS CON TRINTA

E UN CÉNTIMOS (293.398,31 €) IVE incluído. Este orzamento inclúe o orzamento base de

licitación das obras máis o IVE.

Para  as  actuacións  necesarias  para  levar  a  cabo  as  obras  relativas  ao  dito  proxecto,

estímanse as seguintes anualidades orzamentarias:

ORZAMENTO TOTAL

Ano PBL sen IVE IVE PBL con IVE

2026 154.276,69 € 32.398,10 € 186.674,79 €

2027 88.201,25 € 18.522,27 € 106.723,52 €

Total 242.477,94 € 50.920,37 € 293.398,31 €

A actuación será co¥inanciada por ambas administracións nos porcentaxes que se indican

a continuación:

 75% do orzamento base da licitación das obras, IVE incluído, será ¥inanciado con

fondos  propios  da  Comunidade  Autónoma  de  Galicia,  con  cargo  á  aplicación

orzamentaria  05.08.512A.760.0  (2026  00003)  dos  orzamentos  xerais  da

Comunidade Autónoma  co reparto de anualidades establecido na cláusula cuarta.

 25% do orzamento base da licitación das obras, IVE incluído, será ¥inanciado polo

Concello de Ares cos orzamentos dos anos 2026 e 2027, segundo o reparto de

anualidades establecido na cláusula quinta.

Esta axuda, declárase compatible, no seu caso, con outras achegas, axudas ou subvencións

que a entidade bene¥iciaria destine á execución das actuacións de acordo co artigo 40.1 do

Decreto 11/2009. Non obstante, a suma total de todas elas non poderá superar o 100% do

orzamento total que require a actuación. Neste caso, a axuda establecida neste convenio

reducirase ata acadar o cumprimento establecido anteriormente.

CUARTA. COMPROMISOS DA CONSELLERÍA DE PRESIDENCIA, XUSTIZA E DEPORTES

A Administración Xeral da Comunidade Autónoma de Galicia, a través da Consellería de

Presidencia, Xustiza e Deportes, asume os seguintes compromisos:

1. Asumir, ata o límite establecido na cláusula terceira, o 75% do custo de execución das

obras, unha vez que polo concello se presenten as correspondentes certi¥icacións de

execución dos traballos.

2. O custo asumirase con cargo á partida orzamentaria 05.08.512A.760.0 (2026 00003)

dos orzamentos xerais da Xunta de Galicia co seguinte reparto de anualidade:

ORZAMENTO XUNTA 75%

Ano PBL sen IVE IVE PBL con IVE

2026 123.966,94 € 26.033,06 € 150.000,00 €

2027 57.891,51 € 12.157,22 € 70.048,73 €

TOTAL 220.048,73 €

QUINTA. COMPROMISOS DO CONCELLO DE ARES

O Concello de Ares asume os seguintes compromisos:

1. Aprobar o proxecto de construción das obras, con remisión do acordo de aprobación

polo órgano municipal competente á Dirección Xeral de Mobilidade con carácter previo

ao inicio das mesmas.

2. O Concello de Ares asumirá o 25% do custo de execución das obras ao amparo do

proxecto  de  construción  “Aparcadoiro  disuasorio  para  o  fomento  do  vehículo

compartido  de  acceso desde  a  AC-123  en  Ares”  nos  termos  indicados na cláusula

terceira, cos seus orzamentos e o seguinte reparto de anualidades:

ORZAMENTO CONCELLO 25%

Ano PBL sen IVE IVE PBL con IVE

2026 30.309,74 € 6.365,05 € 36.674,79 €

2027 30.309,74 € 6.365,05 € 36.674,79 €

TOTAL 73.349,58 €

3. Levar a cabo a execución das obras de acordo aos seguintes requisitos:

a. Dispoñer dos terreos e infraestruturas necesarias, libres de cargas e gravames

e co réxime urbanístico axeitado para a execución das obras a que se re¥iren as

actuacións descritas na cláusula segunda

b. Realizar  as  xestións  pertinentes para a  obtención dos  permisos,  licencias  e

autorizacións  regulamentarias,  segundo  a  normativa  vixente  que  sexa

aplicable, asumindo os custos que se xeren por estes conceptos, entre os que

non haberá liquidación algunha de tributo municipal á que puidera  dar lugar a

execución  das  obras,  ao  ser  o  concello  o  promotor  e  bene¥iciario  destas

actuacións.

c. Levar a cabo a contratación, execución, dirección, control e recepción das obras

descritas  na  documentación  técnica  do  proxecto  de  construción,  así  como

asumir as obrigas económicas que excedan do importe consignado na cláusula

terceira.

4. Xusti¥icar a realización das actuacións que se realizaron e o cumprimento da ¥inalidade

que determinou a concesión da subvención.

5. O  concello  deberá  dar  publicidade  das  obras  mediante  un  cartel  no  que  conste

expresamente o ¥inanciamento da Xunta de Galicia de acordo coa imaxe corporativa

o¥icial da Xunta de Galicia: https://www.xunta.gal/identidade-corporativa/introducion

Ademais  fará  constar  a  cooperación  da  Administracións  Xeral  da  Comunidade

Autónoma  de  Galicia  en  toda  a  información  que  se  difunda  sobre  as  actuacións

obxecto do  convenio,  tanto  nas  reunións e  nos  medios  de  comunicación  como  no

material que se puidera distribuír.

6. Facilitar, se fose o caso, toda a documentación que requira a Intervención xeral da

Comunidade Autónoma, o Tribunal de Contas e o Consello de Contas de Galicia, no

exercicio das súas funcións de ¥iscalización e control do destino das axudas obxecto do

presente acordo.

7. Presentar  unha  declaración  responsable  de  que  non  concorren  as  circunstancias

previstas no artigo 10 da Lei 9/2007, do 13 de xuño, de subvencións de Galicia, que

imposibilitan para obter a condición de bene¥iciario dunha subvención pública.

8. Reintegrarlle  á  Comunidade  Autónoma,  de  acordo  co  artigo  33  da  Lei  9/2007,  a

cantidade total ou parcial da axuda establecida neste convenio, e os xuros de demora

que no seu caso correspondan dende o momento do seu pagamento, para o caso de

incumprimento das condicións nel establecidas.

9. Asumir, pola súa consideración de bene¥iciario segundo o artigo 11 da Lei 9/2007, todas

as obrigas que, para o mesmo, establece o citado artigo.

10. Consentir expresamente a inclusión dos datos relevantes deste convenio nos rexistros

públicos que proceda, conforme a disposición adicional do Decreto 132/2006, do 27 de

xullo, polo que se regulan os rexistros públicos creados nos artigos 44 e 45 da Lei

7/2005, do 29 de decembro, dos orzamentos xerais da comunidade autónoma para o

exercicio 2006 e o artigo 16 da Lei 9/2007, do 13 de xuño, de subvencións de Galicia.

11. Subministrarlle á Consellería de Presidencia, Xustiza e Deportes toda a información

que se lle requira en materia de transparencia, de acordo co establecido no artigo 4 da

Lei 1/2016, do 18 de xaneiro, de transparencia e bo goberno.

12. Cumprir co deber de remisión das contas xerais de cada exercicio  ao Consello de

Contas, establecido no artigo 4 do Decreto 193/2011, do 6 de outubro, polo que se

regulan especialidades nas subvencións ás entidades locais galegas.

SEXTA. COMISIÓN DE SEGUIMENTO

Constituirase unha comisión de seguimento formada por un representante da Consellería

de Presidencia, Xustiza e Deportes e un representante do Concello de Ares.

A comisión  estará  presidida  pola  persoa  representante  da Consellería  de  Presidencia,

Xustiza e Deportes, que terá voto de calidade. A outra persoa representante do Concello

de Ares ostentará a secretaría da comisión.  Reunirase en tódalas ocasións que se estimen

oportunas e  cando así o solicite algunha das partes.

As súas funcións serán:

 Interpretación do convenio

 Intervención previa á resolución por incumprimento

 Proposta e rati¥icación unha vez aprobados polos órganos competentes, no seu

caso, redistribucións de anualidades para axustar as achegas ¥inanceiras ao ritmo

de execución da obra, sempre que dita distribución de anualidades non supoña un

incremento económico dos importes recollidos no convenio, nin un incremento do

prazo da súa vixencia.

Noutro caso, será necesaria a tramitación dunha addenda ao convenio na que se

regule  expresamente  o  novo  réxime  de  achegas  económicas,  así  como  de

anualidades previstas para a súa execución.

 Proposta, de ser o caso, de addendas

 Resolución de cantas dúbidas lle presenten os membros integrantes

 Calquera outra relacionada co desenvolvemento deste convenio

A Comisión rexerase polo establecido na Lei 40/2015, do 1 de outubro, de réxime xurídico

do sector público.

SÉTIMA. GASTOS SUBVENCIONABLES

Ao abeiro deste convenio poderán ¥inanciarse os gastos en que incorrese o Concello como

consecuencia da realización de actuacións acordes co seu obxecto, mesmo aqueles que se

efectuasen  con  anterioridade  á  sinatura  deste,  sempre  que  se  trate  de  gastos

correspondentes ao actual exercicio económico.

OITAVA. XUSTIFICACIÓN DOS GASTOS

1. Para  recibir  o  importe  da  subvención  e  para  xusti¥icar  a  aplicación  dos  fondos

percibidos,  o  Concello  de  Ares  deberá  acreditar  a  execución  do  proxecto

subvencionado mediante a presentación da seguinte documentación:

a) Para a ¥inanciación da Xunta, debe presentar todas as facturas e, de ser o caso,

certi¥icacións  de  obra  con  relación  valorada  e  tramitadas  conforme  o

procedemento que rexe para a Administración local.

b) Cando ¥inalice  a  actuación,  debe presentar  todas as facturas e,  de ser o  caso,

certi¥icacións de obra con relación valorada tramitadas e a acta da recepción das

obras.

c) Declaración responsable asinada electronicamente pola persoa representante da

entidade bene¥iciaria, en que se faga constar:

 O conxunto de todas as axudas solicitadas ou concedidas, para as mesmas

actuacións  solicitadas  ao  abeiro  deste  convenio,  das  distintas

administracións  públicas  competentes  ou  outros  entes  públicos  e  o

compromiso de comunicar de contado cantas axudas solicite e/ou obteña

doutras administracións públicas ou doutros entes públicos ou privados,

nacionais ou internacionais, a partir da data desta declaración.

 Que o concello non está incurso en ningunha das prohibicións establecidas

no artigo 10, números 2 e 3, da Lei 9/2007, do 13 de xuño, de subvencións de

Galicia, para obter a condición de bene¥iciario dunha subvención.

Para  os  efectos  do  previsto  no  artigo  31.7  e  concordantes  da  Lei  de

subvencións  de  Galicia,  esta declaración  será  documento su¥iciente para

acreditar  que  a  entidade  bene¥iciaria  está  ao  día  nas  súas  obrigas

tributarias  e  fronte  á  Seguridade  Social  e  que  non  ten  pendente  de

pagamento  ningunha  outra  débeda  coa  Administración  pública  da

Comunidade  Autónoma  e  que  non  é  debedor  por  resolución  de

procedemento de reintegro.

d) Certi¥icación  emitida  e  asinada  electronicamente  polo  secretario  ou  pola

secretaria do concello bene¥iciario, na cal se faga constar:

 O acordo de aprobación polo órgano competente do concello bene¥iciario

das facturas  e,  no  caso  de  obras,  das correspondentes certi¥icacións de

obra, no cal conste que se cumpriu a ¥inalidade para a cal foi concedida a

subvención e que inclúa a relación de gastos con identi¥icación das persoas

acredoras  (traballador/a,  Tesouraría  Xeral  da  Seguridade  Social,  Axencia

Tributaria), número de factura ou documento equivalente, importe, data de

emisión e data de recoñecemento da obriga.

 Que,  segundo  informe  da  intervención  municipal,  se  tomou  razón  na

contabilidade,  en  fase  de  recoñecemento  da  obriga,  dos  gastos

correspondente á execución do proxecto subvencionado.

 Que,  segundo  informe  da  secretaría  do  Concello,  na  tramitación  e

contratación das obras  se cumpriu a normativa de aplicación no ámbito

local e, especi¥icamente, a que rexe as contratacións das administracións

públicas.

e) En cumprimento das obrigas de publicidade establecidas neste convenio deberán

achegar ademais:

 Fotogra¥ías do lugar ou lugares onde se efectuasen as actuacións, tomadas

antes, durante e con posterioridade á súa realización. A presentación das

fotogra¥ías farase de xeito que permita identi¥icar os lugares e o momento

da execución a que correspondan.

 Fotogra¥ías do cartel ou carteis das actuacións, segundo o modelo do anexo

II deste convenio, colocados nun sitio visible no lugar das actuacións.

f) Nos supostos en que sexa esixible, a entidade bene¥iciaria deberá presentar:

 Documento acreditativo da publicación do anuncio da licitación do contrato

por calquera dos medios establecidos no artigo 347 da Lei 9/2017, do 8 de

novembro, de contratos do sector público.

 Copia  compulsada  da  resolución  de  adxudicación  da  obra  onde  quede

acreditado que a elección entre as ofertas se realizou con base en criterios

fundados na mellor relación-calidade prezo ou, nos  supostos permitidos

pola lei, nun único criterio relacionado cos custos.

Á vista  desta  documentación o  órgano competente  da  Consellería  de  Presidencia,

Xustiza e Deportes expedirá certi¥icación acreditativa do cumprimento polo concello

bene¥iciario e dentro dos prazos establecidos, dos requisitos esixidos neste convenio

para proceder ao pagamento da subvención.

g) O número da conta bancaria para efectuar a transferencia.

2. A  Dirección  Xeral  de  Mobilidade  poderá  solicitar  calquera  outra  documentación

necesaria para a correcta veri¥icación da subvención.

3. O  prazo  para  presentar  a  documentación  xusti¥icativa  da  subvención  e  realizar  a

execución do obxecto do convenio por parte do Concello será dende a formalización

do convenio ata o 11 de decembro de 2026 dos gastos causados no exercicio 2026. A

esta xusti¥icación poderán imputarse os gastos devindicados dende o 1 de xaneiro de

2026  ata  esta  data  límite.  O  prazo  máximo  para  presentar  a  documentación

xusti¥icativa da subvención e realizar a execución do obxecto do convenio por parte do

Concello dos gastos causados no exercicio 2027 será o 15 de marzo de 2027. A esta

xusti¥icación poderán imputarse os gastos devindicados dende o 12 de decembro de

2026 ata esta data límite.

4. A falta de  presentación da xusti¥icación no prazo indicado comportará a perda do

dereito ao cobramento da subvención e demais responsabilidades establecidas na Lei

de subvencións de Galicia, sen prexuízo do previsto nos artigos 45.2 e 46 do Decreto

11/2009, do 8 de xaneiro.

A xusti¥icación deberá presentarse obrigatoriamente por medios electrónicos na sede

electrónica da Xunta de Galicia, a través do modelo PR004A: https://sede.xunta.gal,

5. A  Consellería  de  Presidencia,  Xustiza  e  Deportes  realizará  o  pagamento

correspondente a cada unha das anualidades previstas nos anos 2026 e 2027 unha vez

que veri¥ique que a xusti¥icación é correcta e dentro das datas establecidas no punto 3

desta cláusula.

NOVENA. SUBCONTRATACIÓN PARCIAL OU TOTAL

1. Para a execución do proxecto que constitúe o obxecto deste convenio, o Concello de

Ares poderá subcontratar parcial ou totalmente o investimento subvencionado, salvo

que o impida a súa natureza. En ningún caso poderán subcontratarse actuacións ou

partidas que, aumentando o custo do proxecto subvencionado, non acheguen valor

engadido ao seu contido.

Os  contratistas  quedarán  obrigados  soamente  ante  a  entidade  bene¥iciaria,  que

asumirá a total responsabilidade da execución do proxecto subvencionado fronte á

Administración concedente.

2. A tramitación da contratación será realizada polas entidades bene¥iciarias conforme a

normativa vixente en materia de contratación do sector público,  especi¥icamente a

que rexe as contratacións das entidades locais, e serán estas as responsables directas

das consecuencias que poidan derivar dos incumprimentos.

3. Cando  o  importe  do  gasto  subvencionable  supere  as  contías  establecidas  para  o

contrato menor na Lei 9/2017, do 8 de novembro, de contratos do sector público, pola

que  se  traspoñen  ao  ordenamento  xurídico  español  as  directivas  do  Parlamento

Europeo  e  do  Consello  2014/23/UE  e  2014/24/UE,  do  26  de  febreiro  de  2014,  as

entidades bene¥iciarias deberán acreditar, xunto coa documentación xusti¥icativa da

subvención,  a  publicación  do  anuncio  da  licitación  do  contrato  por  calquera  dos

medios establecidos no artigo 347 da devandita lei.

Tamén deberán achegar a resolución de adxudicación do contrato, na cal se xusti¥ique

que a  elección  entre  as  ofertas  presentadas  se  realizou  con  base  en  criterios  de

adxudicación fundados na mellor relación-calidade prezo ou, nos supostos permitidos

pola lei, nun único criterio relacionado cos custos.

DÉCIMA. EFECTIVIDADE DOS PAGAMENTOS

1. De conformidade co artigo 3.1  do Decreto 193/2011,  do 6 de outubro,  polo  que se

regulan especialidades ás entidades locais galegas (DOG núm. 201, do 2 de outubro) e

para  os  efectos  do  establecido  no  artigo  29.2  da  Lei  9/2007,  do  13  de  xuño,  de

subvencións de Galicia, considerarase gasto realizado cando se teña contabilizado o

recoñecemento da obriga polo órgano competente da entidade local.

2. Sen  prexuízo  do  anterior,  o  concello  bene¥iciario  está  obrigado  a  acreditar

documentalmente, mediante xusti¥icante de transferencia bancaria, a efectividade dos

pagamentos dos gastos correspondentes á actuación subvencionada no prazo máximo

de sesenta días naturais contados a partir da data do ingreso na conta bancaria do

aboamento da subvención concedida.

3. Para  o  cómputo  do  prazo  dos  sesenta  días  naturais,  o  concello  presentará  un

certi¥icado da intervención municipal  en que se faga constar  a data de ingreso na

conta bancaria do concello do aboamento da subvención.

4. O xusti¥icante  da  transferencia  bancaria  estará  debidamente identi¥icado  e  selado

pola entidade bancaria, agás que o pagamento se realice mediante banca electrónica.

Neste caso, o xusti¥icante da transferencia bancaria deberao asinar electronicamente

a persoa representante da entidade bene¥iciaria.

DÉCIMO PRIMEIRA. PERDA DO DEREITO AO COBRAMENTO DA SUBVENCIÓN

1. Producirase a perda do dereito do Concello de Ares ao cobramento da subvención nos

supostos  de  falta  de  xusti¥icación,  xusti¥icación  incompleta  ou  insu¥iciente,

de¥iciencias  non  emendables  na  documentación  xusti¥icativa,  incumprimento  das

obrigas  impostas  á  entidade  local  bene¥iciaria  neste  convenio  ou  concorrencia

dalgunha das causas previstas no artigo 33 da Lei de subvencións de Galicia e demais

lexislación  aplicable,   sen  prexuízo  do  previsto  nos  artigos  45.2  e  46  do  Decreto

11/2009, do 8 de xaneiro.

2. Ademais de calquera outra causa que derive da normativa aplicable,  constitúen en

todo caso un incumprimento das obrigas impostas á entidade local bene¥iciaria neste

convenio as seguintes:

a. Non acreditar a execución do proxecto subvencionado antes da ¥inalización do

prazo de xusti¥icación e/ou non presentar toda a documentación xusti¥icativa

no  tempo e  na  forma exixibles,  de  conformidade co  previsto  nas  cláusulas

deste convenio e demais normativa de aplicación.

b. Incumprimento das condicións establecidas para a concesión da subvención.

Sen prexuízo doutros supostos que o impliquen, considéranse incumprimentos

das condicións establecidas para a concesión os seguintes:

i. Non  executar,  dentro  do  prazo  ¥ixado  neste  convenio,  o  proxecto

completo  que  fundamentou  a  resolución  de  concesión.  Para  estes

efectos, entenderase que non se executou o proxecto completo cando

se xusti¥iquen partidas,  conceptos ou  elementos que  representen un

importe inferior ao 60 % sobre o orzamento de adxudicación.

ii. Exceptúase aquel suposto en que a redución co custo ¥inal da execución

do proxecto derive dunha baixa no prezo de adxudicación do contrato.

iii. Incumprimento  da  normativa  de  aplicación  no  ámbito  local  e,

especi¥icamente,  a  que  rexe  as  contratacións  das  administracións

públicas  na  tramitación  e  contratación  das  subministracións   que

constitúen o obxecto da subvención.

c. Calquera outra causa que poña de manifesto que a entidade non reunía  os

requisitos  para  ser  bene¥iciaria  destas  subvencións  ou  a  alteración  dos

supostos que serviron de base para concesión da subvención.

3. A  perda  do  dereito  será  total  ou  parcial,  segundo  afecte  todas  ou  algunhas  das

actuacións que integran o proxecto que fundamenta a resolución de concesión.

DÉCIMO SEGUNDA. REINTEGROS

Procederá o reintegro parcial ou total da subvención nos seguintes supostos:

1. Nos casos previstos no artigo 33 da Lei 9/2007, do 13 de xuño, de subvencións de

Galicia e concordantes do Decreto 11/2009, do 8 de xaneiro.

2. No caso de producirse o incumprimento das obrigas do bene¥iciario da subvención

recollidas  na  cláusula segunda deste  convenio  ou  calquera outra das  sinaladas  no

artigo 11 da Lei de subvencións de Galicia e demais lexislación aplicable, o Concello

comprométese a reintegrar as cantidades percibidas, se as houber, xunto cos xuros de

demora que deba aquel, segundo o procedemento establecido no título II do mesmo

texto legal.

3. Procederá  o  reintegro  proporcional  se  o  custo  efectivo  ¥inal  do  proxecto  resulta

inferior ao pagado. O eventual exceso de ¥inanciamento público calcularase tomando

como referencia a proporción que a achega debe acadar respecto do custo total, de

conformidade co previsto na cláusula terceira deste convenio.

4. Incumprimento da obriga de  xusti¥icar  a  efectividade dos pagamentos nos  termos

establecidos nas cláusulas deste convenio constitúe causa de reintegro das cantidades

percibidas xunto cos xuros de demora correspondentes.

5. Igualmente, de conformidade co disposto no artigo 17.3 da Lei 9/2007, do 13 de xuño,

procederá o reintegro do exceso percibido no suposto de que o importe da axuda,

illadamente  ou  en  concorrencia  con  outras  subvencións  ou  axudas,  ingresos  ou

recursos, supere o custo da actividade subvencionada.

De resolverse o convenio, a Consellería de Presidencia, Xustiza e Deportes poderá exixir o

reintegro das cantidades achegadas, de ser o caso.

DÉCIMO TERCEIRA. FACULTADES DE INSPECCIÓN

A Consellería  de  Presidencia,  Xustiza e  Deportes,  a  través  dos  seus  servizos técnicos

reserva para si  a  facultade de  realizar as inspeccións e  comprobacións  que considere

necesarias co ¥in de asegurar o cumprimento das normas e dos requisitos con que se

concede esta axuda.

En concreto,  no caso de subvencións superiores  a  60.000,00 €,  con carácter  previo  á

proposta  de  pagamento  realizarase  a  comprobación  material  do  investimento,  do  cal

quedará  constancia  no  expediente  mediante  acta  de  conformidade  asinada  por  unha

persoa  representante  da  Administración  e  pola  persoa  representante  da  entidade

bene¥iciaria. A comprobación material poderá encomendárselle a outro órgano distinto do

que concedeu a subvención.

Excepcionalmente,  poderase  substituír  esta  comprobación  por  unha  xusti¥icación

documental  que  constate  de  forma  razoable  e  su¥iciente  a  realización  da  actividade

subvencionada.

DÉCIMO CUARTA. VIXENCIA E DURACIÓN

Sen prexuízo do  establecido  na  cláusula  sétima,  este  convenio  perfeccionase coa  súa

subscrición e producirá efectos dende a súa sinatura e a súa vixencia manterase ata a

recepción das actuacións no prazo sinalado no documento técnico que serve de base para

realizar as obras.

En todo caso, a e¥icacia do convenio estenderase ata o 31 de decembro de 2027.

DÉCIMO QUINTA. MODIFICACIÓN

As modi¥icacións do convenio formalizaranse mediante addenda cos mesmos requisitos e

condicións para a aprobación do convenio.

Respecto da subvención concedida pola Consellería de Presidencia, Xustiza e Deportes,

toda  alteración  das  condicións  tidas  en  conta  para  a  súa  concesión  dará  lugar  á

modi¥icación do convenio, sendo de aplicación as previsións ao respecto contidas na Lei

9/2007, do 13 de xuño, e no regulamento da dita lei.

Ao abeiro do disposto no artigo 7 do Decreto 193/2011, do 6 de outubro, polo que se regu-

lan especialidades nas subvencións ás entidades locais galegas, o concello bene¥iciario da

subvención deberá presentar a solicitude de modi¥icación da subvención concedida cunha

antelación mínima dun mes, e xuntaralle a documentación establecida no apartado 4 do

citado artigo 7:

a) Memoria xusti¥icativa, na cal se faga constar que non se desvirtúa o proxecto su-

bvencionado, que non suporá unha actuación de¥iciente e que se cumpre co obxec-

tivo da resolución da concesión.

b) Orzamento ou proxecto modi¥icado.

c) Relación e identi¥icación concreta dos cambios introducidos en cadro comparativo.

A modi¥icación deberá respectar o obxecto da subvención, as actividades subvencionadas

e evitar actuacións de¥icientes ou incompletas.

DÉCIMO SEXTA.- CAUSAS DE RESOLUCIÓN

Son causas de resolución do convenio:

a) O non cumprimento do seu obxecto.

b) A inviabilidade da realización das actuacións descritas neste convenio, por causas

non imputables ás partes.

c) O  incumprimento  de  carácter  total  ou  parcial  de  calquera  das  cláusulas.

Entenderase por incumprimento parcial aquel que implica en maior ou menor grao

a non consecución dos ¥ins propios do convenio ou impidan de xeito directo ou

indirecto as actuacións previstas nel.

d) Denuncia por causas de interese público, a instancia de calquera das partes.

Cada unha das situacións descritas por si soa é causa su¥iciente de rescisión do convenio.

DÉCIMO SÉPTIMA. INEXISTENCIA DE RELACIÓN LABORAL

A subscrición do convenio non leva consigo relación laboral, contractual ou de calquera

outro tipo entre os profesionais que vaian desenvolver as actividades e a Xunta de Galicia,

de  tal  xeito  que  non  se  lle  poderá  exixir  ningunha  responsabilidade,  nin  directa  nin

indirecta, nin subsidiaria polos actos ou feitos que xurdan no seu desenvolvemento.

DÉCIMO OITAVA. PUBLICIDADE DO CONVENIO

1. As partes asinantes manifestan o seu consentimento para que os datos persoais que

constan neste convenio, así como o resto das especi¥icacións contidas nel, poidan ser

publicados no Portal da transparencia e goberno aberto e no Rexistro de Convenios da

Xunta de Galicia.

2. Este convenio será obxecto de publicación, de acordo co previsto na Lei 1/2016, do 18

de  xaneiro,  de  transparencia  e  bo  goberno  da  Administración  pública  galega.  Así

mesmo,  incluirase  no  Rexistro  Público  de  Axudas,  Subvencións  e  Convenios,  de

conformidade co Decreto 132/2006, do 27 de xullo, polo que se regulan os rexistro

públicos creados nos artigos 44 e 45 da Lei 7/2005, do 29 de decembro, de orzamentos

xerais da Comunidade Autónoma de Galicia para o ano 2006, e mais co artigo 16 da Lei

9/2007, do 13 de xuño, de subvención de Galicia.

3. En cumprimento do disposto nos artigos 18 e 20.8 da Lei 38/2003, do 17 de novembro,

xeral  de  subvencións,  comunicarase  a  subscrición  deste  convenio  á  Base  de  datos

nacional  de  subvencións,  que  opera  como  sistema  nacional  de  publicidade  de

subvencións.

DÉCIMO NOVENA. PROTECCIÓN DE DATOS

As partes  asinantes  virán obrigadas en  materia  de  protección de  datos  a  cumprir  co

Regulamento ( UE) 2016/679 do Parlamento europeo e do Consello, de 27 de abril de 2016,

relativo  á  protección  das  persoas  ¥ísicas  no  que  respecta  ao   tratamento  de  datos

persoais e á libre circulación destes datos e polo que se derroga a Directiva 95/46 CE

(Regulamento  xeral  de  protección  de  datos)  e  demais  disposicións  vixentes  sobre  a

materia.

VIXÉSIMA. NORMATIVA APLICABLE

O  convenio  rexerase  polas  súas  propias  cláusulas,  a  Lei  9/2007,  do  13  de  xuño,  de

subvencións  de  Galicia;  o  Decreto  11/2009,  do  8  de  xaneiro,  polo  que  se  aproba  o

Regulamento da Lei de subvencións; o Decreto 193/2011, do 6 de outubro,  polo que se

regulan especialidades nas subvencións ás entidades locais galegas; a Lei 40/2015, do 1 de

outubro,  de  réxime  xurídico  do  sector  público;  a  Lei  1/2016,  do  18  de  xaneiro,  de

transparencia e bo goberno de Galicia e demais normativa de aplicación.

Este convenio queda excluído do ámbito de aplicación da Lei 9/2017, do 8 de novembro, de

contratos do sector público, pola que se traspoñen ao ordenamento xurídico español as

Directivas  do  Parlamento  Europeo  e  do  Consello  2014/23/UE e  2014/24/UE  do  26  de

febreiro de 2014, en virtude do establecido no seu artigo 6.2, sen prexuízo da aplicación

dos  principios  do  devandito  texto  normativo  para  resolver  as  dúbidas  e  lagoas  que

puideran presentarse.

As cuestións litixiosas xurdidas sobre a interpretación, a modi¥icación, a resolución e os

efectos  que  puideran  derivarse  da  aplicación  do  convenio  deberán  resolverse  pola

comisión de seguimento.

Se non se puidese acadar un acordo, as posibles cuestións litixiosas serán de coñecemento

e competencia da orde xurisdicional contencioso-administrativa.

En proba de conformidade co expresado neste convenio, as partes comparecentes asinan

na data consignada na sinatura electrónica.

O conselleiro de Presidencia, Xustiza e 

Deportes

O alcalde do Concello de Ares

Diego Calvo Pouso Julio Ignacio Iglesias Redondo

ANEXO I

PRESUPOSTO FINAL DO PROXECTO DE CONSTRUCIÓN

ANEXO II

MODELO CARTEIS INFORMATIVOS

MEDIDAS FORMATO ESTÁNDAR A1

OBRA FINANCIADA (OU CONFINANACIADA, segundo corresponda) POR:

OBRA: ……..NOME DA OBRA

EMPRESA ADXUDICATARIA: ……..NOME DA EMPRESA ADXUDICATARIA

ORZAMENTO (IVE INLCUÍDO): ……..€

PRAZO DE EXECUCIÓN: ……..MESES

